
Oʻzbekiston Respublikasida isteʼmol narxlari indeksi (INI) 
2026-yil sentabr oyi 

 

Maʼlumotlar jadvallariga havolalar: 
MIIT – 2018 boʻlimlari boʻyicha isteʼmol narxlari indeksi 
Oʻzbekiston boʻyicha barcha tovar va xizmat narxlari indeksi, oʻtgan oyga nisbatan 
 

I. Oʻzbekiston boʻyicha yigʻma INI 

II. Hududlar kesimida yigʻma INI 

III. Oʻzbekiston boʻyicha asosiy guruhlardagi INI 

IV. Yigʻma INI oʻzgarishiga MIIT — 2018 boʻlimlarining taʼsir tuzilmasi 
V. Geometrik Yang formulasi boʻyicha INI (tahliliy maqsadlar uchun) 
VI. Uslubiy maʼlumotlar 
VII. Foydali havolalar 

 

I. Oʻzbekiston boʻyicha yigʻma INI 

2026-yil sentabr oyida yigʻma INIning oylik koʻrsatkichi 100,7 % (2025 yil sentabr oyida 
100,6 %)ni, oʻtgan yilning dekabriga nisbatan 104,2 % (2025 yil sentabr oyida 105,1 %)ni,  
yillik nisbatda 106,4 % (2025 yil sentabr oyida 108,0 %)ni tashkil etdi. 

Meva-sabzavot mahsulotlari narxlarining oʻzgarishini hisobga olmaganda, yigʻma INI  
oy davomida 100,7 % (2025 yil sentabr oyida 100,5 %)ni, 2026-yilning yanvar–sentabr oylarida 
105,6 % (2025 yil yanvar–sentabr oylarida 106,7 %)ni tashkil etdi. Yillik hisobda esa  
bu koʻrsatkich 106,8 %ga (2025-yil sentabr oyida 108,9 %) teng boʻldi. 

Oʻzbekiston boʻyicha INI dinamikasi, oʻsish (pasayish) surʼati %da 

 
Quyida 2026 yil sentabr oyida MIIT — 2018 boʻlimlari boʻyicha asosiy tovar va xizmatlar 

narxlarining oʻzgarishi keltirilgan: 
Oziq-ovqat mahsulotlari va spirtsiz ichimliklar boʻlimi 
Asosiy oziq-ovqat mahsulotlari orasida bir oyda narxlar quyidagi turlar boʻyicha oshgani 

qayd etildi: guruch va guruch oqshogʻi — 1,0 %ga (2025-yil sentabr oyiga nisbatan -2,7 %), 
grechka — 1,1 %ga (2025-yil sentabr oyiga nisbatan +8,3 %), tuxum — 5,3 %ga (2025-yil sentabr 
oyiga nisbatan +11,4 %), suyakli mol goʻshti — 1,7 %ga (2025-yil sentabr oyiga nisbatan +16,2 %), 
qoʻy goʻshti — 1,3 %ga (2025-yil sentabr oyiga nisbatan +19,8 %), suyaksiz mol goʻshti — 1,1 %ga 
(2025-yil sentabr oyiga nisbatan +17,9 %), tovuq boldiri, son va tovuqning boshqa qismlari — 
1,2 %ga (2025-yil sentabr oyiga nisbatan +1,2 %), xom va qaymogʻi olinmagan sut narxlarining 
0,8 %ga (2025-yil sentabr oyiga nisbatan +5,3 %), shuningdek, saryogʻ 0,8 %ga (2025-yil sentabr 
oyiga nisbatan +5,9 %). Oy davomida shakar narxining oʻrtacha 0,9 %ga (2025-yil sentabr oyiga 
nisbatan +0,1 %) pasayishi kuzatildi. 

https://siat.stat.uz/reports-filed/1286/table-data

Mavsumiy omil meva-sabzavot mahsulotlari narxlarining oʻzgarishiga taʼsir koʻrsatdi.  
Bir oy davomida asosiy meva–sabzavot mahsulotlaridan sitrus mevalar — 12,0 %ga  
(2025-yil sentabr oyiga nisbatan -2,7 %), uzum — 5,7 %ga (2025-yil sentabr oyiga nisbatan -
10,0 %), olma — 2,4 %ga (2025-yil sentabr oyiga nisbatan +7,8 %) va banan narxlari — 1,7 %ga 
(2025-yil sentabr oyiga nisbatan -3,5 %) arzonlashdi. Pomidor — 14,2 %ga (2025-yil sentabr oyiga 
nisbatan +54,9 %), bodring — 13,5 %ga (2025-yil sentabr oyiga nisbatan +14,4 %), sabzi — 
12,4 %ga (2025-yil sentabr oyiga nisbatan +2,0 %), baqlajon — 4,7 %ga (2025-yil sentabr oyiga 
nisbatan -30,2 %), bulgʻor qalampiri — 4,9 %ga (2025-yil sentabr oyiga nisbatan +4,3 %) va piyoz 
narxlari — 2,6 %ga (2025-yil sentabr oyiga nisbatan -3,4 %) qimmatlashdi. 

Turar joy xizmatlari, suv, elektr, gaz va boshqa yonilgʻi turlari boʻlimi 
Joriy yilning sentabr oyida asosiy turdagi kommunal xizmatlar orasida Surxondaryo 

viloyatida sovuq suv taʼminoti va kanalizatsiya tariflarining hamda Navoiy viloyatida koʻp kvartirali 
uylarga xizmat koʻrsatish toʻlovlarining oshishi qayd etildi. Respublika boʻyicha oʻrtacha  
hisobda sovuq suv taʼminoti va kanalizatsiya xizmatlari 2026-yilning sentabr oyida 2,1 %ga  
(2025-yil sentabriga nisbatan +2,8 %), koʻp kvartirali uylarga xizmat koʻrsatish esa 0,6 %ga  
(2025-yil sentabriga nisbatan +3,5 %) qimmatlashdi. Oy davomida aholi uchun koʻmirning bozor 
narxlari 0,3 %ga, oʻtin esa 0,8 %ga oshdi. 

Transport boʻlimi 
Oy davomida benzin uchun oʻrtacha isteʼmol narxlari darajasi 1,2 %ga (2025-yil sentabr 

oyiga nisbatan +20,1 %) oshdi. Bunda, 2026-yil sentabr oyida benzinning AI-92 markasi — 
0,7 %ga, AI-95 markasi — 4,2 %ga, AI-98 va AI-100 markalari esa — 0,4 %ga qimmatlashdi. 
Propanning narxi oy davomida 4,2 %ga (2025-yil sentabr oyiga nisbatan +48,9 %) qimmatlashdi, 
metan narxida oʻzgarish boʻlmadi (2025-yil sentabr oyiga nisbatan +10,1 %).  

Maʼlumot uchun: tasdiqlangan metodologiyaga muvofiq, avtomobillar uchun benzin va gaz 
yoqilgʻisining oʻrtacha narxlarini hisoblashda soliq organlarining maʼlumotlar bazasidan 1-sentabrdan  
25-sentabrgacha boʻlgan davr uchun olingan maʼlumotlar qoʻllanildi. Benzinning oʻrtacha narxini aniqlashda 
876 ta obyekt boʻyicha 25 278 ta, propan narxini aniqlashda 380 ta obyekt boʻyicha 7 233 ta, metan narxini 
aniqlashda esa 569 ta obyekt boʻyicha 12 396 ta narx kotirovkalaridan foydalanildi. AI-92 benzinining bir litri 
narxi 10 500 soʻmdan 17 000 soʻmgacha, AI-95 13 500 soʻmdan 21 500 soʻmgacha, AI-98 va AI-100  
16 500 soʻmdan 28 000 soʻmgacha, hamda propan uchun yuqori narx chegarasi bir litr uchun 10 000 soʻmni 
tashkil etdi. 

Yoʻlovchi tashish transporti xizmatlari orasida joriy yilning sentabr oyida uzoq masofaga 
qatnovchi poyezdlar chiptalari 1,6 %ga (2025-yil sentabr oyiga nisbatan +11,6 %) va kuzatuvdagi 
yoʻnalishlar boʻyicha aviaqatnovlar oʻrtacha 0,9 %ga (2025-yil sentabr oyiga nisbatan -6,7 %) 
arzonlashdi, bu soʻmning yevro va Shveytsariya frankiga nisbatan mustahkamlanishi hamda 
ushbu xizmatlarni koʻrsatuvchi ayrim korxonalar tomonidan tariflarning qayta koʻrib chiqilishi 
bilan bogʻliq. Kuryerlik xizmatlari va posilkalarni eltib berish boʻyicha xizmatlar oy davomida 
3,0 %ga (2025-yil sentabr oyiga nisbatan +4,4 %) qimmatlashdi. 

Taʼlim sohasidagi xizmatlar boʻlimi 
2026-yil sentabr oyidan boshlab davlat maktabgacha taʼlim tashkilotlari xizmatlari uchun 

toʻlov miqdori oʻrtacha 6,8 %ga oshdi. Bu bazaviy hisoblash miqdorining oshishi bilan bogʻliq. 
Xususiy bolalar bogʻchalari xizmatlari narxi esa 1,7 %ga qimmatladi. 

Xususiy maktablar joriy yilning sentabr oyidan boshlab oʻz xizmatlari narxini oʻrtacha 
6,0 %ga oshirdi. Davlat oliy taʼlim muassasalarida oʻqish uchun toʻlov miqdori esa yangi oʻquv 
yilidan boshlab oʻrtacha 6,3 %ga koʻtarildi. 

Taʼlimning boshqa yoʻnalishlari boʻyicha oy davomida repetitorlik xizmatlari narxi 1,9 %ga 
(2025-yil sentabr oyiga nisbatan +5,8 %), chet tillarini oʻrganish kurslarida taʼlim olish narxi esa 
1,8 %ga (2025-yil sentabr oyiga nisbatan +5,0 %) oshdi. 

2026-yilning sentabr oyida MIIT – 2018 boʻlimlari boʻyicha INI, %da 
 

Boʻlim nomi 
2026-yilning  

avgustiga 
nisbatan 

2025-yilning 
dekabriga 
nisbatan 

2025-yilning  
sentabriga 
nisbatan 

I. Oziq-ovqat mahsulotlari va spirtsiz ichimliklar 101,0 102,8 106,3 

II. Spirtli ichimliklar va tamaki mahsulotlari 100,3 105,3 106,6 

III. Kiyimlar va poyabzallar 100,2 101,9 103,0 

IV. 
Turar joy xizmatlari, suv, elektr, gaz va boshqa yonilgʻi 
turlari 

100,3 110,3 111,8 

V. 
Uy-roʻzgʻor asboblari, maishiy texnika va turar joylarga 
kundalik xizmat koʻrsatish 

100,3 102,5 102,9 

VI. Sogʻliqni saqlash 100,2 102,5 103,4 

VII. Transport 100,5 105,8 107,2 

VIII. Axborot va aloqa 100,2 102,8 105,8 

IX. Dam olish, sport va madaniyat 100,4 102,8 103,6 

X. Taʼlim sohasidagi xizmatlar 104,2 104,8 105,4 

XI. Restoranlar va mehmonxonalar xizmatlari 100,7 106,0 107,5 

XII. Sugʻurtalash va moliyaviy xizmatlar 100,1 143,9 143,8 

XIII. Maishiy tovarlar va xizmatlar, turli tovarlar va xizmatlar 100,5 105,0 106,6 

II.  Hududlar kesimida yigʻma INI  
 

Hududlar kesimida qisqa muddatli va yillik INI boʻyicha oʻrtacha respublika 
koʻrsatkichidan keskin farq qayd etilmadi. 

2026-yilning sentabr oyida hududlar boʻyicha INI, %da 

Hududlar 
2026-yilning  

avgustiga 
nisbatan 

2025-yilning 
dekabriga 
nisbatan 

2025-yilning  
sentabriga 
nisbatan 

Qoraqalpogʻiston Respublikasi 100,67 103,9 106,0 

viloyatlar:    

Andijon 100,74 104,0 106,7 

Buxoro 100,70 104,0 106,0 

Jizzax 100,66 104,1 106,4 

Qashqadaryo 100,71 104,3 106,5 

Navoiy 100,73 104,2 106,2 

Namangan 100,72 104,0 106,3 

Samarqand 100,70 104,4 106,5 

Surxondaryo 100,99 104,2 106,2 

Sirdaryo 100,71 103,4 105,4 

Toshkent 100,70 104,2 106,3 

Fargʻona 100,69 104,6 106,7 

Xorazm 100,64 104,2 106,6 

Toshkent sh. 100,82 104,4 107,0 

IX X XI XII I II III IV V VI VII VIII IX

Oziq-ovqat mahsulotlari 6,1 5,9 5,9 5,5 5,5 5,9 5,6 5,9 6,7 6,3 6,4 6,2 6,3

Nooziq-ovqat mahsulotlar 6,1 5,8 5,3 5,1 5,2 5,2 5,3 5,2 3,7 5,9 6,0 5,9 5,8

Xizmatlar 14,9 14,4 13,9 13,9 13,5 13,3 12,7 12,0 6,1 7,1 6,6 6,4 7,0

III. Oʻzbekiston Respublikasi boʻyicha asosiy guruhlardagi INI 

2026 yilning sentabr oyida tovarlar uchun qisqa muddatli INI 100,7 %ni (2025-yil sentabr 
oyida 100,6 %), yil boshidan buyon 103,6 %ni (2025-yilning yanvar–sentabrida 102,9 %) va yillik 
nisbatda 106,2 %ni (2025-yil sentabr oyida 106,1 %) tashkil etdi. 

Oziq–ovqat mahsulotlari uchun INI oy davomida 101,0 % (2025-yil sentabr oyida 100,9 %), 
2026-yil boshidan buyon 102,9 % (2025-yilning yanvar–sentabrida 102,1 %) va yillik nisbatda 
106,3 % (2025-yilning sentabr oyida 106,1 %) darajasida qayd etildi. 

Nooziq-ovqat mahsulotlar uchun INI oy davomida 100,3 % (2025-yil sentabr oyida 
100,3 %), yil boshidan 104,6 % (2025-yilning yanvar–sentabrida 104,0 %) va yillik nisbatda 
105,8 % (2025-yilning sentabr oyida 106,1 %)ni tashkil etdi. 

Xizmatlar boʻyicha oylik koʻrsatkich 100,9 % (2025-yil sentabr oyida 100,3 %), yil boshidan 
105,6 % (2025-yilning yanvar–sentabrida 112,4 %) va yillik nisbatda 107,0 % (2025-yilning 
sentabr oyida 114,9 %) koʻrsatkichga ega boʻldi. 

 
 

Asosiy guruhlar boʻyicha INI dinamikasi, oʻsish (pasayish) surʼati %da 

IV. Yigʻma INI oʻzgarishiga MIIT – 2018 boʻlimlarining taʼsir tuzilmasi 
 

2026-yilning sentabr oyida qisqa muddatli yigʻma koʻrsatkichning oʻzgarishiga “Oziq-ovqat 
mahsulotlari va spirtsiz ichimliklar” boʻlimidagi narxlarning oʻzgarishi sezilarli taʼsir koʻrsatdi. 
Koʻrsatilgan boʻlimda oʻrtacha narxlar darajasining oshishi hisobiga oylik yigʻma koʻrsatkich 
0,40 f.d.ga yuqori boʻldi. “Taʼlim sohasidagi xizmatlar” boʻlimi va “Transport” boʻlimlaridagi 
narxlarning oʻzgarishi yigʻma INIni 0,19 f.d.ga oshirdi. Qolgan boʻlimlarning taʼsiri sezilarli 
boʻlmadi (umumiy hisobda +0,14 f.d.). 

 

MIIT – 2018 boʻlimlarining 2026-yil sentabr oyida yigʻma INI oʻzgarishiga taʼsiri, f.d. 

oʻtgan oyga nisbatan  

I. Oziq-ovqat mahsulotlari va spirtsiz ichimliklar 

 

II. Spirtli ichimliklar va tamaki mahsulotlari 

III. Kiyimlar va poyabzallar 

IV. Turar joy xizmatlari, suv, elektr, gaz va boshqa yonilgʻi turlari 

V. Uy-roʻzgʻor asboblari, maishiy texnika va turar joylarga kundalik xizmat koʻrsatish 

VI. Sogʻliqni saqlash 

VII. Transport 

VIII. Axborot va aloqa 

IX. Dam olish, sport va madaniyat 

X. Taʼlim sohasidagi xizmatlar 

XI. Restoranlar va mehmonxonalar xizmatlari 

XII. Sugʻurtalash va moliyaviy xizmatlar 

XIII. Maishiy tovarlar va xizmatlar, turli tovarlar va xizmatlar 

Jami taʼsir  +0,73 f.d. 
 

oʻtgan yilning dekabriga nisbatan  

I. Oziq-ovqat mahsulotlari va spirtsiz ichimliklar 

 

II. Spirtli ichimliklar va tamaki mahsulotlari 

III. Kiyimlar va poyabzallar 

IV. Turar joy xizmatlari, suv, elektr, gaz va boshqa yonilgʻi turlari 

V. Uy-roʻzgʻor asboblari, maishiy texnika va turar joylarga kundalik xizmat koʻrsatish 

VI. Sogʻliqni saqlash 

VII. Transport 

VIII. Axborot va aloqa 

IX. Dam olish, sport va madaniyat 

X. Taʼlim sohasidagi xizmatlar 

XI. Restoranlar va mehmonxonalar xizmatlari 

XII. Sugʻurtalash va moliyaviy xizmatlar 

XIII. Maishiy tovarlar va xizmatlar, turli tovarlar va xizmatlar 

Jami taʼsir  +4,17 f.d. 
 

2026-yilning yanvar–sentabr oylarida yigʻma INI oʻsishiga “Turar joy xizmatlari, suv, elektr, 
gaz va boshqa yonilgʻi turlari”, “Oziq-ovqat mahsulotlari va spirtsiz ichimliklar” hamda "Transport" 
boʻlimlaridagi narxlar oʻzgarishi eng katta hissa qoʻshdi (umumiy hisobda +2,83 f.d. yoki umumiy 
taʼsirning 67,9 %i). Boshqa boʻlimlarning jami hissasi +1,34 f.d.ni (umumiy taʼsirning 32,1 %) 
tashkil etdi. 

V. Geometrik Yang formulasi boʻyicha INI (tahliliy maqsadlar uchun) 

2026-yil yanvar oyidan boshlab Milliy statistika qoʻmitasi geometrik Yang formulasi 
asosida qoʻshimcha INIni shakllantirib kelmoqda. Mazkur indeks faqat tahliliy maqsadlarda 
qoʻllaniladi va yuqorida eʼlon qilingan asosiy INIning oʻrnini bosmaydi yoki unga muqobil 
hisoblanmaydi (batafsil maʼlumot “Uslubiy maʼlumotlar” VI boʻlimida keltirilgan). 

2026-yil sentabr oyida geometrik Yang formulasi boʻyicha oylik INI 100,8 %ni,  
2025-yil dekabriga nisbatan 103,1 %ni tashkil etdi. 

2026-yil sentabr oyi uchun geometrik Yang formulasi boʻyicha INI, %da 
(TAHLILIY MAQSADLAR UCHUN) 

 

Boʻlim nomi 
2026-yilning  

avgustiga 
nisbatan 

2025-yilning 
dekabriga 
nisbatan 

I. Oziq-ovqat mahsulotlari va spirtsiz ichimliklar 101,2 100,8 

II. Spirtli ichimliklar va tamaki mahsulotlari 100,3 105,2 

III. Kiyimlar va poyabzallar 100,2 101,9 

IV. Turar joy xizmatlari, suv, elektr, gaz va boshqa yonilgʻi turlari 100,3 109,0 

V. 
Uy-roʻzgʻor asboblari, maishiy texnika va turar joylarga kundalik 
xizmat koʻrsatish 

100,3 102,4 

VI. Sogʻliqni saqlash 100,2 102,5 

VII. Transport 100,5 105,5 

VIII. Axborot va aloqa 100,2 102,8 

IX. Dam olish, sport va madaniyat 100,4 102,7 

X. Taʼlim sohasidagi xizmatlar 104,2 104,8 

XI. Restoranlar va mehmonxonalar xizmatlari 100,7 106,0 

XII. Sugʻurtalash va moliyaviy xizmatlar 100,1 124,8 

XIII. Maishiy tovarlar va xizmatlar, turli tovarlar va xizmatlar 100,5 105,0 
 

VI. Uslubiy maʼlumotlar 

2026-yilning yanvaridan boshlab Isteʼmol narxlari indeksining oylik hisob-kitobi 517 ta 
tovar va xizmat turiga (2025-yilda – 510 ta) asoslanadi, shundan 419 tasi tovar va 98 tasi 
xizmatlardir. Kuzatuvda oy davomida 2 mlndan ortiq narx kotirovkalari qamrab olingan. 

INI hisob-kitoblari (1) salmoq vaznlarini shakllantirishga xizmat qiladigan aholi 
xarajatlarining tuzilmasi toʻgʻrisidagi maʼlumotlar (uy xoʻjaliklari tanlanma kuzatuvi maʼlumotlari) 
va (2) isteʼmol narxlari oʻzgarishlari toʻgʻrisidagi maʼlumotlar asosida amalga oshiriladi.  

Narxlar toʻgʻrisidagi maʼlumotlar Nukus shahri, Toshkent shahri, viloyatlar markazlari 
hamda hududlarning ijtimoiy-iqtisodiy, geografik oʻrnini va isteʼmol bozorining tovar va xizmatlar 
bilan toʻyinganlik darajasini hisobga olgan holda tanlab olingan shahar va tuman markazlaridan 
toʻplanadi. 

Tovarlar va xizmatlar narxlari va tariflari kuzatuvi turgʻun savdo va xizmat koʻrsatish 
obyektlarida ham, koʻchma savdoda ham (palatka, rastalar va b.) tanlanma asosida oʻtkaziladi. 

Hisob-kitoblarda quyidagi manbalardan olingan narx oʻzgarishi haqidagi maʼlumotlar 
qoʻllaniladi: 

(1) CAPI1 texnologiyasiga asoslangan maʼlumotlar (chakana savdo doʻkonlariga tashrif 
buyurib narxlarni roʻyxatdan oʻtkazish);  

(2) maʼmuriy tranzaksion maʼlumotlar (soliq organlari maʼlumotlar bazasidan onlayn-

kassa mashinalari chek maʼlumotlari); 
(3) eStat2 tizimi orqali xizmat koʻrsatuvchi provayderlardan va chakana sotuvchilardan 

olingan maʼlumotlar (API3 /Excel formatida); 
(4) web scraping4 texnologiyasiga asoslangan va turli xil onlayn manbalar  

(veb-sayt maʼlumotlari)dan olingan narxlar;  
(5) CATI5 texnologiyasiga asoslangan maʼlumotlar (telefon orqali soʻrovnomalar). 
Narxlarni yigʻish har oyning 1-sanasidan 25-sanasigacha boʻlgan davrda amalga oshiriladi. 

Narxlarni toʻplashning har bir usuli va manbasi uchun alohida grafik belgilangan boʻlib, u xalqaro 
standartlar tavsiyalari asosida tayyorlangan va 2026-yil yanvar oyidan joriy etilgan yangilangan 
metodikada mustahkamlab qoʻyilgan. 

XVJ ekspertlari tomonidan Oʻzbekiston Respublikasi Milliy statistika qoʻmitasiga 
modifikatsiyalangan arifmetik Yang formulasini joriy etish qisqa muddatli istiqbolda tavsiya 
etilgan. 

Tahliliy maqsadlar va respublikadagi inflyatsion jarayonlarni kompleks baholash uchun 
2026-yil yanvardan boshlab geometrik Yang formulasining modifikatsiyalangan variantidan 
foydalanib, qoʻshimcha narx indeksini shakllantirish boshlandi. Ushbu hisob-kitoblar natijalari 
doimo “Tahliliy maqsadlar uchun” degan belgi bilan eʼlon qilib boriladi. 

! 
Modifikatsiyalangan arifmetik Yang formulasi asosida shakllangan INI isteʼmol 

sektoridagi inflyatsiyaning asosiy koʻrsatkichi boʻlib xizmat qiladi. Geometrik Yang formulasi 
boʻyicha hisoblangan INI esa tahlil maqsadlari uchun qoʻshimcha koʻrsatkich sifatida 
qoʻllaniladi. 

XVJ mutaxassislari tomonidan oʻrta muddatli istiqbolda Oʻzbekiston Respublikasi Milliy 
statistika qoʻmitasiga geometrik Yang formulasini joriy etish tavsiya etilgan.  

Metodologiyaga kiritilgan va 2026-yil yanvar oyidan kuchga kirgan oʻzgartirishlar 
“Oʻzbekiston Respublikasida narx indekslarini shakllantirish metodologiyasidagi asosiy 
oʻzgarishlar toʻgʻrisida”gi press-relizda batafsil yoritilgan. 

VII. Foydali havolalar 
Isteʼmol narxlari indeksini hisoblash boʻyicha uslubiy nizom 

Oʻzbekiston Respublikasi Maqsadlar boʻyicha individual isteʼmol tasniflagichi (OʻR MIIT – 2018)  
Isteʼmol narxlari indeksi boʻyicha qoʻllanma: konsepsiya va uslubiyat (2020) 
 

 

 

 

 
 

 
 

 

 
 

 
 

 

 

 

 
 

 

 

 

 

 

 
 

 
1 CAPI (Computer Assisted Personal Interviewing) — narxlar statistikasida bu maʼlumot toʻplash usuli boʻlib, unda 
registratorlar savdo va xizmat koʻrsatish obyektlariga bevosita borib, narxlarni qogʻoz anketa oʻrniga planshet orqali 
qayd etadilar. 
2 Oʻzbekistonda statistik hisobotlarni elektron shaklda yigʻishga moʻljallangan avtomatlashtirilgan axborot tizimi. 
3 API (Application Programming Interface) — bu turli dasturlar oʻzaro muloqot qilishi va maʼlumot almashishiga 
imkon beruvchi dasturiy interfeys, qoidalar, buyruqlar va vositalar majmuasidir. 
4 Veb-resurs sahifalaridan maʼlumotlarni avtomatlashtirilgan tarzda ajratib/yigʻib olish texnologiyasi. 
5 CATI (Computer Assisted Telephone Interviewing) — bu kompyuter yordamida telefon orqali intervyu oʻtkazishga 
asoslangan maʼlumot toʻplash usuli. 

Chop etish uchun masʼul:  
Narxlar statistikasi boshqarmasi 

